	ՀԻՄՆԱՎՈՐՈՒՄ
«Հայաստանի Հանրապետության կառավարության 2012 թվականի   դեկտեմբերի  20-ի            N 1616-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» Հայաստանի Հանրապետության կառավարության որոշման նախագծի ընդունման անհրաժեշտության  վերաբերյալ


	1.
	Անհրաժեշտությունը

	
	Դեռևս 2012 թվականի մարտի 16-ին ՀՀ անտառների վերականգնման և զարգացման հիմնադրամի հոգաբարձուների խորհրդի նիստում քննարկվել և հաստատվել է Երևանի անտառտնտեսության Էրեբունու անտառպետության 51 հա տարածքի անտառապատման՚ ծրագրի 2րդ փուլի աշխատանքների ծրագիրը (այսուհետ՝ Ծրագիր): Ծրագրի նպատակն է անտառապատել <<Երևանի անտառտնտեսություն>> մասնաճյուղի <<Էրեբունի>> անտառպետության 51 հա տարածքը: Անտառապատումն էապես կնպաստի  քաղաքի սանիտարական, առողջարարական և ռեկրեատիվ վիճակի բարելավմանը ու էկոլոգիական հաշվեկշռի վերականգնմանը:

	2.
	Ընթացիկ իրավիճակը և խնդիրները

	
	1.Ծրագրի երկրորդ փուլով նախատեսվում էր  31 հեկտարի վրա իրականացնել  ոռոգման համակարգի ստեղծման և ցանկապատման աշխատանքներ` ընդհանուրը  49718642 (քառասունինն միլիոն յոթ հարյուր տասնութ հազար վեց հարյուր քառասուներկու) դրամ արժեքով: Աշխատանքների ավարտից հետո վերոհիշյալ օբյեկտները հանձնվել են “Հայանտառ” ՊՈԱԿ-ի տնօրինությանը: Ծրագրի շրջանակներում 31 հա-ի վրա պետք է իրականացվեն անտառապատման աշխատանքներ` ընդամենը 26893905 (քսանվեց միլիոն ութ հարյուր իննսուներեք հազար ինն հարյուր հինգ) դրամ արժեքով, սակայն վերոնշյալ աշխատանքները կատարվել են մասամբ` իրականացվել են միայն հողի նախապատրաստական աշխատանքներ` ընդամենը 2637,8 հազար դրամ արժեքով, քանի որ 2012 թվականին սակավաջրության պատճառով Ազատի ջրամբարում հոկտեմբեր-նոյեմբեր ամիսներին ջրի մակարդակն իջել էր մեռյալ նիշից ցածր, որի պատճառով հնարավոր չէր ջրամբարից պոմպերով  ջուր մղել: Վերջինիս հետ կապված <<Երևանի անտառտնտեսության <<Էրեբունու>> անտառպետության տարածքը ագրոտեխնիկական ժամկետներում ոռոգման ջուր չի ստացել: Ստեղծված իրավիճակից ելնելով ՀՀ անտառների վերականգնման և զարգացման հիմնադրամի հոգաբարձուների խորհրդի 16.11.2012 թվականի նիստի  24.6/(135788)-12 արձանագրությամբ որոշվել է 2013 թվականի գարնանը 31 հեկտարի վրա իրականացնել տնկումներ: Այդ աշխատանքների իրականացման համար ՀՀ կառավարության 10.05.2012 թվականի N587-Ն որոշմամբ ՀՀ գյուղատնտեսության նախարարությանը հատկացվել է 75500,0 հազար դրամ` ՀՀ անտառների վերականգնման և զարգացման հիմնադրամին որպես նվիրատվություն տրամադրելու համար: Նշված որոշման  համաձայն՝ ՀՀ անտառների վերականգնման և զարգացման հիմնադրամի ու ՀՀ գյուղատնտեսության նախարարության միջև 2012 թվականի մայիսի 17-ին կնքվել է NՖՀՀՎ-111 նվիրատվության պայմանագիր` 75500,0 հազար դրամ գումարով, սակայն վերոգրյալ իրավիճակի պատճառով նշված գումարից Հիմնադրամը ստացել է միայն 53176,5 հազար  դրամ:  

ՀՀ անտառների վերականգնման և զարգացման հիմնադրամի հոգաբարձուների խորհրդի  01.03.2013 թվականի նիստի N24.6/(147251)-13 արձանագրության 4-րդ կետի 1-ին ենթակետով որոշվել է 2013 թվականին շարունակել  <<Երևանի անտառտնտեսության <<Էրեբունու անտառպետության>> 51 հեկտար տարածքի անտառապատման աշխատանքների>> ծրագրի (2-րդ փուլ) շրջանակներում 31 հեկտարի վրա անտառապատման աշխատանքների իրականացման ծրագիրը` 24256,1 հազար դրամ մնացորդային արժեքով:

2. ՀՀ անտառների վերականգնման և զարգացման հիմնադրամի հոգաբարձուների խորհրդի 01.03.2013 թվականի նիստի N24.6/(147251)-13 արձանագրության 4-րդ կետի 2-րդ ենթակետով  հաստատվել է Շիրակի մարզի անտառվերականգնման համալիր ծրագրի  շրջանակներում <<Արթիկի անտառպետության 20 հեկտար տարածքի վրա անտառապատման և ցանկապատման>> աշխատանքների շարունակման ծրագիրը շուրջ 19,1 մլն.դրամ արժեքով, այդ թվում`

· հողային աշխատանքներ` 7.2 մլն. դրամ,

· տնկիների ձեռքբերում` 6,7 մլն. դրամ,

· տարածքի ցանկապատում` 2,9 մլն. դրամ,

· ագրոտեխնիկական միջոցառումներ` 1,0 մլն. դրամ,

· տրանսպորտային ծախսեր` 1,3 մլն. դրամ:

3. ՀՀ անտառների վերականգնման և զարգացման հիմնադրամի հոգաբարձուների խորհրդի 01.03.2013 թվականի նիստի N24.6/(147251)-13 արձանագրության 3-րդ կետով հաստատվել է ՀՀ անտառների վերականգնման և զարգացման հիմնադրամի 2013 թվականի գործադիր մարմնի պահպանման (վարչակառավարչական) ապարատի  ծախսերի նախահաշիվը` 20594,4 հազար դրամ արժեքով:2013 թվականի հունվարի 1-ի դրությամբ Հիմնադրամի հաշվարկային հաշվում առկա է 3351,5 հազ. դրամ: 2013 թվականի ընթացքում Հիմնադրամի գործադիր տնօրինությունը նախատեսում է այլ կազմակերպություններից և իրավաբանական անձանցից հավաքագրել բարեգործական նվիրատվություններ՝ 8,0 մլն. դրամի չափով, որը Հիմնադրամի հաշվարկային հաշվում առկա մնացորդի հետ միասին կկազմի 11351,5 հազ. դրամ: Մնացած 9249,9 հազ. դրամ տարբերությունը նախատեսվում է լրացնել  Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության գյուղատնտեսության նախարարությանը հատկացվող  գումարի հաշվին:

	3.
	Տվյալ բնագավառում իրականացվող քաղաքականությունը

	
	        Անտառային տնտեսության բնագավառում իրականացվող քաղաքակա​նությունը նպատակաուղղված է հանրապետության, այդ թվում նաև  Երևան քաղաքի և նրա շրջակա անտառային տարածքների շարունակական վերականգնմանն ու պահպանության կազմակերպմանը։

	4.
	Կարգավորման նպատակը և բնույթը

	
	Ծրագրի իրականացման նպատակն է ընդարձակել Երևան քաղաքի կանաչ գոտու անտառապատ տարածքները։ 
Ծրագրի շրջանակներում կիրականացվեն հետևյալ միջոցառումները.
 ա) Երևանի անտառտնտեսության Էրեբունու անտառպետության  51 հեկտար տարածքի վրա շուրջ  31 հեկտար տարածքի անտառապատում,  

 բ) ՀՀ Շիրակի մարզի Արթիկ քաղաքի շրջակայքում շուրջ 20 հեկտար տարածքի  անտառապատում,  
 գ) Հայաստանի Հանրապետության անտառների վերականգնման և զարգացման հիմնադրամի վարչական ապարատի պահպանման ծախսերի մասնակի ֆինանսավորում:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարություն,
ՀՀ անտառների վերականգնման և զարգացման հիմնադրամ:

	6.
	Ակնկալվող արդյունքը

	
	 Կիսաանապատային գոտու անբարենպաստ պայմաններում, ոռոգման համակարգի ստեղծման և ցանկապատման միջոցով կանտառապատվի 31հա տարածք, որը կնպաստի շրջակա միջավայրի բնակլիմայական սանիտարահիգիենիկ և ռեկրեատիվ պայմանների բարելավման: 

	7.
	Այլ տեղեկություններ


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2012 թվականի դեկտեմբերի    20-ի      N1616-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում։

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	«Հայաստանի Հանրապետության կառավարության 2012 թվականի դեկտեմբերի    20-ի      N1616-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:


	ՏԵՂԵԿԱՆՔ
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	«Հայաստանի Հանրապետության կառավարության 2012 թվականի դեկտեմբերի    20-ի      N1616-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծի մասին  հասարակությանը չի իրազեկվել: 

	2.
	Հասարակության մասնակցությունը նախագծմանը և/կամ քննարկումներին

	
	«Հայաստանի Հանրապետության կառավարության 2012 թվականի դեկտեմբերի    20-ի      N1616-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծի մշակմանը և/կամ քննարկմանը հասարակությունը չի մասնակցել: 

	3.
	Այլ տեղեկություններ


ՏԵՂԵԿԱՆՔ
«Հայաստանի Հանրապետության կառավարության 2012 թվականի դեկտեմբերի       20-ի  N1616-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության կառավարության 2012 թվականի դեկտեմբերի        20-ի N1616-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

